ԱՄՓՈՓԱԹԵՐԹ

«Կարուսելների (զվարճահարմարանքների) անվտանգ շահագործման տեխնիկական անվտանգության կանոնները սահմանելու մասին» Հայաստանի Հանրապետության կառավարության որոշման նախագծի

	1. Բարձր տեխնոլոգիական արդյունաբերության նախարարություն

	03.03.2023թ.

	
	N01/12/2141-2023

	Առաջարկություններ և դիտողություններ չունի
	Ընդունվել է

	2. Երևանի քաղաքապետ
	06.03.2023թ.

	
	01/36283-23

	Առաջարկություններ և դիտողություններ չունի
	Ընդունվել է

	3. Ներքին  գործերի նախարարություն
	07.03.2023թ.

	
	43/21/25397-23

	Առաջարկություններ և դիտողություններ չունի
	Ընդունվել է

	4. Առողջապահության նախարարություն
	09.03.2023թ.


	
	ԱԱ/04/5213-23

	Հստակեցնել Նախագծով հաստատվող Հավելվածի 3-րդ կետի 7-րդ ենթակետով սահմանվող «ջրային ատրակցիոններ» եզրույթը, մասնավորապես՝ արդյոք վերջինս ընդգրկում է բնական ջրավազաններն ու ջրամբարները, և եթե այո, ապա անհրաժեշտ է խմբագրել Նախագծով հաստատվող Հավելվածի 112-րդ կետը, հաշվի առնելով, որ բնական ջրավազանների ու ջրամբարների ջրի որակին ներկայացվող պահանջները «Լողավազանների կառուցվածքին, շահագործմանը և ջրի որակին ներկայացվող հիգիենիկ պահանջներ N 2.III.2.2.4» սանիտարական նորմերով չեն սահմանվում:

	Ընդունվել է
Նախագծի 3-րդ կետի 7-րդ ենթակետում հստակ նշված է՝ ջրային ատրակցիոններ` ակվապարկերի, լողավազանների ու ջրավազանների համար.
Բնական ջրավազանների և ջրամբարների մասին նշում չկա:

	5.Շրջակա միջավայրի նախարարություն
	10.03.2023թ.


	
	1/01.11/3701

	Առաջարկություններ և դիտողություններ չունի
	Ընդունվել է 

	6. Ֆինանսների նախարարություն
	10.03.2023թ.

	
	01/11-1/4316-2023

	Առաջարկություններ և դիտողություններ չունի

	Ընդունվել է

	7. Աշխատանքի և սոցիալական հարցերի նախարարություն
	10.03.2023թ.

	
	ԱԺ/ԳԽ-2/5640-23

	1) Նախագծի հավելվածի 16-րդ կետի 17-րդ ենթակետում առաջարկվում է «հաշմանդամ» բառը փոխարինել «հաշմանդամություն ունեցող» բառերով, իսկ «դրանց» բառը «նրանց» բառով։ 

	Ընդունվել է
Նախագծում կատարվել են համապատասխան փոփոխություններ

	2) Բացի այդ, «Հաշմանդամություն ունեցող անձանց  իրավունքների մասին» Հայաստանի Հանրապետության 2021 թվականի մայիսի 5-ի  ՀՕ-194-Ն օրենքում սահմանված են  պահանջներ, որոնք ուղղված են հաշմանդամություն ունեցող անձանց հասարարակական կյանքին լիարժեք ներգրավմանը, մասնակցությանը, մատչելիության ապահովմանը և այլն։ Միևնույն ժամանակ հարկ է նկատել, որ ներկայացված Նախագծում վերոնշված պահանջներին անդրադարձ չկա։


	Չի ընդունվել է
Նախագիծը հանդիսանում է տեխնիկական անվտանգության կանոններ, որոնք պետք է բխեն «Տեխնիկական անվտանգության ապահովման պետական կարգավորման մասին» օրենքի կարգավորման առարկայից և նպատակներից: Նախագիծը հստակ սահմանում է դրա կարգավորման առարկան, մասնավորապես՝ 1. Կարուսելների (զվարճահարմարանքների) անվտանգ շահագործման տեխնիկական անվտանգության կանոնները (այսուհետ՝ Կանոն) սահմանում են տեխնիկական անվտանգության պահանջներ` կարուսելների (զվարճահարմարանքների) և դրանց սարքավորումների անվտանգ շահագործման վերաբերյալ:
2. Սույն Կանոնը տարածվում է զվարճանքի համար շարժական կամ անշարժ սարքավորումների վրա` նախատեսված զբոսայգիներում, հանգստյան այգիներում և հանգստի այլ վայրերում տեղակայման և շահագործման համար 
         Վերագրյալի հիման վրա՝ հաշմանդամություն ունեցող անձանց իրավունքներին սույն նախագծում անդրադարձ կատարելը դուրս է Նախագծի կարգավորման առարկայի շրջանակներից:

	8. Տարածքային կառավարման և ենթակառուցվածքների նախարարություն
	13.03.2023թ.

	
	ԳՍ/15.3/7104-2023

	Առաջարկություններ և դիտողություններ չունի
	Ընդունվել է 

	9. Քաղաքաշինության կոմիտե
	15.03.2023թ.

	
	01/14.2/2795-2023

	Առաջարկություններ և դիտողություններ չունի 
Միաժամանակ ռաջարկվում է նախագծի հավելվածի 5-րդ կետի կարգավորումը, ինչպես նաև <զվարճահարմարանք>, <կրիտիկական բաղկացուցիչ մաս>, <կրիտիկական պարամետր>, <ուղևոր> և <հաճախորդ> եզրույթները վերանայել:

	Ընդունվել է


	10. Էկոնոմիկայի նախարարություն
	16.03.2023թ.

	
	01/3931-2023

	1) 5-րդ կետում դրույթների չտարածման ոլորտներից անհրաժեշտ է հանել «մանկական հիմնարկներում ու բնակելի շենքերի բակերում տեղադրված զվարճասարքերը,» ձևակերպումը,
	Չի ընդունվել
[bookmark: _GoBack]Սույն նախագիծը մշակված է և համապատասխանեցվել է «Տեխնիկական անվտանգության ապահովման պետական կարգավորման մասին» օրենքի, ԵԱՏՄ տեխնիկական կանոնակարգերի դրույթներին, որոնց համաձայն մանկական խաղահրապարակներում տեղակայված զվարճասարքերը տեխնիկական զվարճանքի հարմարանքներ չեն հանդիսանում, հետևաբար արտադրական վտանագվոր օբյեկտ ևս չեն կարող հանդիսանալ: Ուստի նախագծի դրույթները մանկական հիմնարկներում ու բնակելի շենքերի բակերում տեղադրված զվարճասարքերի վրա տարածքելը կհակասի «Տեխնիկական անվտանգության ապահովման պետական կարգավորման մասին» օրենքի կարգավորման առարկային:

	2) 6-րդ կետում, հաշվի առնելով իրավական ակտի նախագծի կարգավորման առարկան, բացի «Տեխնիկական անվտանգության ապահովման պետական կարգավորման մասին» օրենքից անհրաժեշտ է նախատեսել նաև «Մանկական խաղահրապարակների համար նախատեսված սարքավորումների անվտանգության մասին» (ԵԱՏՄ ՏԿ 042/2017) և «Ատրակցիոնների անվտանգության մասին» (ԵԱՏՄ ՏԿ 038/2016) Եվրասիական տնտեսական միության տեխնիկական կանոնակարգերը,

	Չի ընդունվել
Համաձայն նախագծի 5-րդ կետի՝ մանկական հիմնարկներում ու բնակելի շենքերի բակերում տեղադրված զվարճասարքերի վրա նախագծի դրույթները չեն տարածվում, հետևաբար «Մանկական խաղահրապարակների համար նախատեսված սարքավորումների անվտանգության մասին» (ԵԱՏՄ ՏԿ 042/2017) և «Ատրակցիոնների անվտանգության մասին» (ԵԱՏՄ ՏԿ 038/2016) Եվրասիական տնտեսական միության տեխնիկական կանոնակարգերը նախատեսել նախագծով հնարավոր չէ: 

	3) 9-րդ կետում անհրաժեշտ է պատասխանատու անձի և սպասարկող անձնակազմի համար նախատեսել նաև օրենսդրությամբ սահմանված կարգով հավատարմագրված ֆիզիկական անձանց սերտիֆիկացման մարմինների կողմից որակավորման պահանջը,

	Չի ընդունվել
Հայաստանի Հանրապետության կառավարության 2009 թվականի հոկտեմբերի 22-ի «Կարուսելների (զվարճահարմարանքների) անվտանգ շահագործման տեխնիկական կանոնակարգը հաստատելու մասին» թիվ 1351-Ն գործող որոշմամբ անգամ նման կարգավորում նախատեսված չէ: Նման կարգավորումներ նախատեսված չեն նաև գործող այլ տեխնիկական կանոնակարգերով, այդ թվում նաև տեխնիկական անվտանգության կանոններով: Բացի այդ որևէ իրավական ակտով հավատարմագրված ֆիզիկական անձանց սերտիֆիկացման մարմինների կողմից որակավորման պահանձ տեխնիկական անվտանգության ոլորտում առկա չէ:

	4) տեքստում օգտագործվող բոլոր եզրույթները, կարգով սահմանվող գործընթացներն ենթակա են վերանայման ԵԱՏՄ «Մանկական խաղահրապարակների համար նախատեսված սարքավորումների անվտանգության մասին» (ԵԱՏՄ ՏԿ 042/2017) և «Ատրակցիոնների անվտանգության մասին» (ԵԱՏՄ ՏԿ 038/2016) տեխնիկական կանոնակարգերի դրույթներին համապատասխան, մասնավորապես․ համապատասխանության գնահատման գործընթացը, որը համաձայն վերոնշյալ տեխնիկական կանոնակարգերի վերապահված է հավատարմագրված համապատասխանության գնահատման մարմիններին։ Նշված հակասությունների մասին բազմիցս Էկոնոմիկայի նախարարության կողմից ներկայացվել է դիրքորոշում տարբերի իրավական ակտերի նախագծերի շրջանակներում, որոնք սակայն չեն ընդունվել Արտակարգ իրավիճակների նախարարության կողմից։

	Չի ընդունվել
Սույն նախագիծը մշակվել և շրջանառվել է համաձայն Էկոնոմիկայի նախարարության տրամադրած տեղեկատվության (գրությունը կցվում է), համաձայն որի ԵԱՏՄ շրջանակներում գործում է ԵՏՀ խորհրդի 2016 թվականի հոկտեմբերի 18-ի N 114 որոշմամբ ընդունված «Ատրակցիոնների անվտանգության մասին» (ԵԱՏՄ ՏԿ 038/2016) ԵԱՏՄ տեխնիկական կանոնակարգը, որը նաև պաշտոնապես հրապարակվել է իրավական ակտերի միասնական կայքում։ Այսինքն հաշվի առնելով, որ նշված կանոնակարգն արդեն իսկ գործում է, անհրաժեշտություն է առաջացել տեխնիկական կանոնակարգն ուժը կորցրած ճանաչել և ունենալ միայն տեխնիկական անվտանգության կանոններ սահմանող իրավական ակտ: Վերոգրյալի հիման  վրա անհասկանալի է Էկոնոմիկայի նախարարության այն դիրքորոշումը, համաձայն որի վերջինս ցանկություն էհայտնում տեխնիկական անվտանգության կանոններ սահմանող իրավական ակտում ներառել տեխնիկական կանոնակարգման ոլորտին առնչվող իրավական դրույթներ, մասնավորապես՝ կարուսելների համապատասխանության գնահատման վերաբերյալ: Կրկին անգամ անհրաժեշտ է նշել, որ սույն նախագիծը տեխնիկական անվտանգության փորձաքննության վերաբերյալ է, այլ որ չէ համապատսխանության գնահատման ընթացակագերի: Այդ առումով բազմաթիվ անգամ Արտակարգ իրավիճակների նախարարության վարչական շենքում կազմակերպվել են աշխատանքային հանդիպումներ, մասնակցել են Էկոնոմիկայի նախարարության, տեսչական մարմինների ներկայացւոցիչներ, որի ընթացքում պարզաբանվել է և եզրահանգում է կատարվել առ այն, որ մասնական խաղահրապարակներում տեղակայված սարքերը արտադրական վտանգավոր օբյեկտներ չեն, ուստի սույն կանոնակարգման շրջանակներից այն դուրս է:

	12. Վարչապետի աշխատակազմի տեսչական մարմինների աշխատանքների համակարգման գրասենյակ
	02.03.2023թ.

	
	48/50.4/7198-2023

	1. Առաջարկում եմ Նախագծի հավելվածի 6-րդ կետից հանել «տեխնիկական պատասխանատու անձ» հասկացությունը, հաշվի առնելով այն հանգամանքը, որ դա չի օգտագործվում ամբողջ Նախագծում: 

	Ընդունվել է
Նախագծում կատարվել է համապատասխան փոփոխություններ

	2. Նախագծի հավելվածի 9-րդ կետի համաձայն՝  արտադրական վտանգավոր օբյեկտը շահագործող անձի հրամանով նշանակված պատասխանատու անձը և սպասարկող անձնակազմը պետք է ունենան համապատասխան որակավորում «Տեխնիկական անվտանգության ապահովման պետական կարվորման մասին» օրենքի 18-րդ հոդվածով սահմանված կարգով, մինչդեռ «Տեխնիկական անվտանգության ապահովման պետական կարգավորման մասին» օրենքի 18-րդ հոդվածով սահմանվում է տեխնիկական անվտանգության ազգային կենտրոնի լիազորությունները: 

	Չի ընդունվել
«Տեխնիկական անվտանգության ապահովման պետական կարգավորման մասին» օրենքի 18-րդ հոդվածի «գ» կետում հստակ նշված է, որ ոլորտում ուսուցում կազմակերպելը Տեխնիկական անվտանգության ազգային կենտրոնի լիազորությունն է: Միաժամանակ տեխնիկական անվտանգության ոլորտում ընդունված տեխնիկական անվտանգության կանոններում նշված դրույթն ամրագրված է:

	3. Նախագծի հավելվածի 10-րդ կետի համաձայն՝ զվարճահարմարանքների տեխնիկական անվտանգության փորձաքննության ժամանակ շահագործման, փոխադրման, հավաքակցման, կարգաբերման ու տեղակայման, շահագործման դադարեցման, վերաշահագործման հանձնելու, տեխնիկական սպասարկման, նորոգման, օգտահանման դեպքում համապատասխան յուրաքանչյուր փուլի մասին պետք է կազմվի հիմնավորված եզրակացություն և հանձնվի շահագործողին, և նշվածի համատեքստում յուրաքանչյուր փուլի վերաբերյալ տրվում է համապատասխան իրավակարգավորումներ, մինչդեռ Նախագծից բացակայում է զվարճահարմարանքների փոխադրման վերաբերյալ դրույթներ: 

	Չի ընդունվել 
Փոխադրմանը վերաբերյալ դրույթները տեխնիկական կանոնակարգման ոլորտ է և կարգավորված է ԵԱՏՄ տեխնիկական կանոնակարգերով: Հետևաբար սույն կանոններում նման իրավակարգավորումներ հնարավոր  չէ ամրագրել:

	4. Նախագծի հավելվածի 37-րդ կետի համաձայն՝ յուրաքանչյուր նոր նորոգված զվարճահարմարանք պետք է պարտադիր կարգով ենթարկվի ստատիկ և դինամիկ փորձարկումների, մինչդեռ Նախագծում բացակայում են դրանց վերաբերյալ համապատասխան իրավակարգավորումներ: 

	Չի ընդունվել
Արտադրող ընկերությունը արտադրանքի անձնագրում նշում է կատարում փորձարկումների վերաբերյալ, որը տարբեր արտադրանքների համար տարբեր է: Ուստի մեկ միասնական փորձարկման դրույթներ չի կարող սահմանվել: 

	5. Հաջորդիվ, հաշվի առնելով Նախագծի ընդունմամբ ստուգաթերթի մշակման, շրջանառման և ընդունման անհրաժեշտությունը և դրա համար անհրաժեշտ ժամանակահատվածը՝ առաջարկում եմ Նախագծի 3-րդ կետը շարադրել հետևյալ խմբագրությամբ.
         «3. Սույն որոշումն ուժի մեջ է մտնում պաշտոնական հրապարակման օրվան հաջորդող 180-երորդ օրը:»:   

	Ընդունվել է
Նախագծում կատարվել է համապատասխան փոփոխություն

	13. Արդարադատության նախարարություն
	14.04.2023թ.

	
	N /27.2/18934-2023

	1. Որպես լիազորող նորմի՝ Նախագծի նախաբանում հղում է կատարվում «Նորմատիվ իրավական ակտերի մասին» ՀՀ օրենքի 37-րդ հոդվածին և «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի 1-ին մասի 21-րդ կետին:
Նախագծի նախաբանում «21-րդ կետով» բառերը անհրաժեշտ է փոխարինել «4-րդ հոդվածի 2-րդ մաս» բառերով:

	Ընդունվել է
Նախագծում կատարվել է համապատասխան փոփոխություն

	2. Նախագծի 2-րդ գլխի 6-րդ կետով սահմանվում է նախագծում օգտագործվող հիմնական հասկացությունները և տերմինները, իսկ նույն կետի 2-րդ և 18-րդ ենթակետերում օգտագտագործվում է «նախագծող» հասկացությունը, սակայն Նախագծի ամբողջ տեքստում բացակայում է նախագծողի վերաբերյալ անհրաժեշտ կարգավորումներ:  

	Ընդունվել է
Նախագծի 6-րդ կետի 18-րդ ենթակետում տրվում է «նախագծողի» հասկացությունը, որպեսզի հասկանալի լինի, թե նույն նախագծի 6-րդ կետի 2-րդ ենթակետում օգտագործվող «նախագծողն» ով կարող է հանդիսանալ:

	14. Վարչապետի աշխատակազմի իրավաբանական վարչություն
	16.05.2023թ.

	
	02/10.36/16555-2023

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է
Նախագծի վերնագիրը խմբագրվել է

	15. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	16.05.2023թ.

	
	02/10.36/16555-2023

	1. Նախագծի 6-րդ կետի 15-րդ ենթակետում սահմանված է «կենսաքիմիական ազդեցություն» հասկացությունը, սակայն հաշվի առնելով , որ Նախագծում կիրառվում է նաև «կենսամեխանիկական ազդեցություն» հասկացությունը՝ առաջարկում ենք Նախագծում սահմանել նաև հիշյալ հասկացությունը:
	Ընդունվել է
Նախագծում կատարվել է համապատասխան լրացում

	2. Առաջարկում ենք քննարկել Նախագծի 6-րդ կետի 18-րդ ենթակետում «իրավաբանական» բառից առաջ «լիցենզավորված» բառը լրացնելու նպատակահարմարության հարցը,
	Ընդունվել է
Նախագծում կատարվել է համապատասխան լրացում

	3. Նախագծում կիրառվում են «կրիտիկական բաղկացուցիչ մաս» և «կրիտիկական բաղադրամաս» հասկացությունները, որոնք, ըստ էության, նույն հասկացություններն են:
Առաջարկում են համապատասխանեցնել:
	Ընդունվել է
Նախագծում կատարվել է համապատասխան լրացում

